ՀԻՄՆԱՎՈՐՈՒՄ
“Ոռոգման համակարգերի հիմնանորոգման 2011 թվականի ծրագիրը հաստատելու  մասին”  ՀՀ կառավարության որոշման նախագծի ընդունման 
Անհրաժեշտությունը` Պայմանավորված է Հայաստանի Հանրապետության կառավարության 2010 թվականի դեկտեմբերի 23-ի “Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին”  N 1748-Ն որոշման  19.1-րդ կետի ա) ենթակետի, ինչպես նաև ոռոգման ոլորտի կազմակերպությունների կողմից շահագործվող մի շարք ջրային համակարգերի ամենամյա նորոգումների կատարման, ոռոգման համակարգում հրատապ լուծում պահանջող աշխատանքների իրականացման և ոռոգման սեզոնն արդյունավետ կազմակերպելու նպատակով:
Ընթացիկ իրավիճակը և խնդիրները` 
Ոռոգման ոլորտի կազմակերպությունների կողմից շահագործվող տնտեսության համար կարևոր նշանակություն ունեցող ջրային համակարգերի, այդ թվում` ջրամբարների, գլխամասային կառուցվածքների, ջրանցքների, պոմպակայանների և այլ ջրային համակարգերի ամենամյա կապիտալ նորոգումների համար պահանջվում են համապատասխան ֆինանսական միջոցներ: Նշված ջրային համակարգերի կամ դրանց առանձին մասերի կապիտալ նորոգումների չիրականացումն ավելացնում է վթարավտանգ իրավիճակների հավանականությունը, ինչպես նաև արդյունավետ ջրամատակարարման հետ կապված առաջացնում է որոշակի խնդիրներ: Ոռոգում-ջրառ իրականացնող ընկերությունների համար ՀՀ հանրային ծառայությունները կարգավորող հանձնաժողովի կողմից հաստատված սակագների հաշվարկների հիմքում դրված չեն կապիտալ նորոգումների գծով համապատասխան ծախսերը և ընկերություններն իրենց ընթացիկ գործունեության արդյունքում ֆինանսապես ի վիճակի չեն կատարել այդ նորոգումները, իսկ ջրօգտագործողների ընկերություններին ՀՀ պետական բյուջեով հատկացվող սուբսիդիաները հիմնականում տրվում են ընթացիկ ֆինանսական ճեղքվածքի մարման համար: Ամերիկայի Միացյալ Նահանգների և Հայաստանի Հանրապետության միջև վավերացված “Հազարամյակի մարտահրավեր համաձայնագրի” ծրագրային թիրախների բաղադրիչներից է ոռոգման համակարգի պահպանման համար ՀՀ կառավարության կողմից բյուջետային հատկացումների իրականացումը և վճարումների համաձայնագրով ամրագրված է, որ ՀՀ կառավարությունն արդեն իսկ 2007 թվականի պետական բյուջեում պետք է ոռոգման համակարգերի պահպանման համար ունենա համապատասխան գումարներ:  “Հայաստանի Հանրապետության 2011 թվականի պետական բյուջեի մասին” Հայաստանի Հանրապետության օրենքով “Ոռոգման համակարգերի հիմնանորոգման 2011 թվականի ծրագրով” նախատեսվել է 1065000.0 հազ. դրամ գումար: Նշված ծրագրի գծով 2010 թվականի ՀՀ կառավարության 17.06.10թ. N 829-Ն որոշմամբ հատկացվել է 227873.2 հազար դրամ ֆինանսավորում: Ոռոգման համակարգերի հիմնանորոգման 2010 թվականի համար ներկայացված ծրագրով նախատեսվում է իրականացնել հրատապ լուծում պահանջող խնդիրներ, որոնք պետք է կատարվեն մինչև ոռոգման սեզոնի սկիզբը: 
Տվյալ բնագավառում իրականացվող քաղաքականությունը ոռոգման համակարգերի հիմնանորոգման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ջրօգտագործողների ընկերություններում և ոռոգում-ջրառ իրականացնող ընկերություններում ոռոգման ոլորտը չձախողելու հետ:
Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  Որոշման նախագծի վերաբերյալ ստացվել են ՀՀ ֆինանսների և ՀՀ արդարադատության նախարարությունների, ինչպես նաև Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովի կարծիքները:
Ակնկալվող արդյունքը` Որոշման նախագծի ընդունմամբ կապահովվի ոռոգման սեզոնը չձախողելու նպատակով համապատասխան ջրօգտագործողների և ոռոգում-ջրառ իրականացնող ընկերությունների կողմից կատարված հիմնանորոգման աշխատանքների դիմաց ֆինանսավորումների իրականացումը:
ՀՀ ՏԿՆ ջրային տնտեսության պետական կոմիտեի նախագահ 
Անդրանիկ Անդրեասյան






